
GOUVÈNÈ CUOMO ANONSE YO JEROME HAUER JWENN KONFIMASYON 
ALAWONNBADÈ KÒM MANM KOMISYON DHSES 

 
Jodi a, Gouvènè Andrew M. Cuomo te anonse Sena Eta New York te konfime Jerome M. Hauer 
alawonnbadè kòm Manm Komisyon Divizyon Homeland Security and Emergency Services 
[Divizyon Sekirite Teritwa ak Sèvis Ijans (DHSES)]. 
 
DHSES genyen ladan Biwo Kont-Teworis, Biwo Sekirite Entènèt, Biwo Prevansyon ak Kontwòl 
Ensandi, Biwo Kominikasyon Entewoperab ak Ijans, epi Biwo Jesyon Ijans. Divizyon an 
responsab pou ede prepare ak bay repons pou teworis, pou lòt katastwòf moun lakòz ak pou 
katastwòf natirèl.  
 
Gouvènè Cuomo di konsa, “Mwen te toujou di nou dwe gen pi bon operasyon jesyon ijans eta a 
nan peyi a, epitou avèk konfimasyon sa a, nou gen bon moun ki pou fè sa vin yon reyalite. 
Repons pou katastwòf ak sekirite teritwa peyi a konsène lavi ak lanmò toutbon, epi Jerry Hauer 
gen eksperyans ak rekò pou kreye yon rezo ajan entèvansyon pou pwoteje Nouyòkè yo.  Mwen 
di Dirijan Majorite Skelos, Pòtpawòl Silver, ak Senatè Ball, DeFrancisco, Addabbo, ak Krueger 
pou evalyasyon rapid yo te fè, mwen felisite Jerry, epitou mwen di li byenveni nan 
administrasyon mwen an.” 
 
Jerome Hauer di konsa, “Mwen gen lonè poutèt Sena New York la konfime mwen, epitou mwen 
di Gouvènè a mèsi pou okazyon sa a li ban mwen pou travay pou pwoteksyon ak sekirite 
Nouyòkè yo.  Eta nou an merite yon sèvis ijans ak operasyon sekirite teritwa ki efikas ak 
dinamik, epi ki pare pou bay repons nan nenpòt sa ki rive.  Depatman sa a ap bay sèvis san pran 
souf tankou ekip pou sekirite ak prekosyon kont dife, ak ekip pou bay sekou nan inondasyon, 
epitou mwen pa ka tann pou travay avèk bon gason ak fanm ki devwe tèt yo pou pwoteje sekirite 
piblik tout Nouyòkè ak pakèt vizitè ki vini nan eta nou an. Mwen di komite evalyasyon yo mèsi 
pou konsiderasyon yo te fè avèk anpil atansyon.” 
 
Jerome Hauer ap pote prèske twa (3) peryòd dizan eksperyans nan sektè piblik ak sektè prive, pifò 
nan eksperyans lan te konsantre nan zòn sekirite ak jesyon ijans. Mesye Hauer se Direktè Jeneral 
Hauer Group, yon antrepriz konsiltasyon ki ofri solisyon pou jesyon ijans ki espesyalize pou kliyan 
piblik ak kliyan prive toupatou sou latè. Anvan li te kòmanse Hauer Group, Mesye Hauer t ap 
travay kòm yon Ko-Prezidan pratik sekirite teritwa Relasyon Gouvènman Fleishman-Hillard.  
 
Ant ane 2002 ak 2003, li te Sekretè Adjwen Pwovizwa pou Biwo Preparasyon Ijans Sante Piblik 
nan Depatman Sante ak Sèvis Sosyal Etazini, kote li te responsab pou kowòdone preparasyon 
medikal ak sante piblik ak repons pou ijans peyi a, tankou zak teworis byolojik, chimik ak 

nikleyè. Ant ane 2000 ak 2002, li te Direktè gwoup jesyon kriz ak konsekans nan Kroll 
Associates. Mesye Hauer t ap travay anvan kòm Direktè Biwo Jesyon Ijans nan Vil New York 
ant ane 1996 ak 2000.  
 
Anvan li te retounen nan New York, Mesye Hauer te Direktè Depatman Jesyon Ijans tou pou Eta 
Indiana. Pandan epòk sa a, li t ap travay nan Komite Konsiltatif Rechèch Iben ak Sekou 
Congressional Fire Caucus, ak Konsèy Konsiltatif National Institute for Urban Search and 
Rescue. Answit, Hauer te fè pati Komite National Academy of Sciences Institute of Medicine 
pou evalye Bezwen R&D pou Repons Medikal Sivil Amelyore pou Ensidan Teworis Chimik oswa 
Byolojik. Nan ane 1990, Mesye Hauer te jwenn nominasyon li kòm Prezidan Konsèy 
Administrasyon Central U.S. Earthquake Consortium, kote li t ap travay pandan yon ane. Ant 
ane 1987 ak 1989, li t ap travay nan Depatman Sèvis Medikal Ijans Vil New York—toudabò kò 
yon Direktè Adjwen, epi answit kòm yon Asistans Espesyal pou Direktè Egzekitif la. 
 
Mesye Hauer te Asosye Rechèch nan Harvard Medical School ak Longwood Area Trauma 
Center ant ane 1980 ak 1983. Ant ane 1976 ak 1980, Mesye Hauer te yon Administratè Asosye 
nan Rejyon Nòdès Sèvis San Lakwa-Wouj. Mesye Hauer te resevwa B.A. li nan New York 
University nan ane 1976, epi li te resevwa M.H.S. li Nan Johns Hopkins University School of 
Hygiene and Public Health nan ane 1978, epitou pou kounye a li kandida pou yon doktora nan 
Cranfield University nan Wayòm Ini, epi li prevwa l ap vin gen tit inivèsitè sa a nan ane 2012. 
 
Dirijan Majorite Sena a, Dean Skelos, di konsa, “Nou kontan anpil pou konfime Jerome Hauer 
kòm Manm Komisyon Divizyon Sekirite Teritwa ak Sèvis Ijans pou eta a, epitou mwen di 
Gouvènè a mèsi poutèt li fè kokennchenn nominasyon sa a pou nou. Espètiz Jerome nan jesyon 
ijans ak kriz ap adapte li byen nan pozisyon enpòtan sa a ak gwo avantaj pou sitwayen eta sa a.  
Nou pa ka tann pou travay avèk Manm Komisyon Hauer pou pran mezi ki nesesè pou toujou 
asire pwoteksyon ak sekirite tout Nouyòkè yo.” 
 
Pòtpawòl Asanble Sheldon Silver di konsa, “Mwen te travay avèk Jerry Hauer pandan plizyè 
ane, epi mwen konnen l ap reprezante yon manm komisyon enpòtan pou Divizyon Sekirite 
Teritwa ak Sèvis Ijans yo.  Jerry diplome nan Johns Hopkins School of Public Health, epi yo 
konsidere li kòm youn nan pi gwo espè peyi a pou teworis byolojik ak chimik. Li gen yon rekò 
siksè san parèy nan domèn sekirite ak preparasyon pou katastwòf.  Antan direktè Jesyon Ijans 
Vil New York ant ane 1996 ak 2000, Jerry t ap mennen batay vil la kont viris Nil Oksidantal.   
Mwen bat bravo pou Cuomo pou deziyasyon serye sa a, epitou mwen konnen Jerry Hauer pral 
sèvi eta nou an avèk gwo espètiz ak devouman. “ 
 
Senatè Greg Ball, Prezidan Komite Veteran, Sekirite Teritwa ak Afè Militè Sena a, di konsa, 
“Gouvènè Cuomo montre kijan li gen kapasite enpresyonan pou chwazi bon moun ki egzat la 
pou djòb la. Sa a se sèlman yon lòt egzanp, epi New York ap gen plis sekirite akòz gwo chwa 
Gouvènè a ak kalite dirijan dinamik Mesye Hauer. Mwen te jwenn anpil okazyon pou rankontre 
avèk Jerome Hauer sou pwoblèm eta a genyen pou sekirite teritwa a ak sèvis ijans. Dapre mwen, 
pa gen moun ki pi apwopriye pou leve defi ki la kounye a, epitou pou asire New York pare pou 
bay repons pou katastwòf epi pou bay sekirite pou teritwa a.” 

Senatè John DeFrancisco, Prezidan Komite Finans Sena a, di konsa, “Mwen felisite Jerome 
Hauer pou nominasyon li kòm Manm Komisyon Divizyon Sekirite Teritwa Eta a. Fòmasyon 
avanse ak espètiz li nan sèvis ijans, alafwa nan sektè piblik ak prive, ap bay sekirite ak jesyon 
ijans espesyal pou sitwayen Eta New York yo. Nou kontan anpil poutèt Mesye Hauer ta vle pran 
responsablite sa a pou sitwayen Eta New York yo, epitou mwen pa ka tann pou travay avèk li.” 

Senatè Joseph Addabbo, Manm Enpòtan Komite Veteran, Sekirite Teritwa ak Afè Militè Sena a, 
di konsa, “Antan manm enpòtan Komite Veteran, Sekirite Teritwa ak Afè Militè Sena a, mwen 
pa ka tann pou travay avèk Jerome Hauer nan wòl li kòm Manm Komisyon Sekirite Teritwa New 
York.  Mesye Hauer ap pote prèske twa (3) peryòd dizan eksperyans nan sektè piblik ak sektè 
prive, pifò nan eksperyans lan te konsantre nan zòn sekirite ak jesyon ijans. Rezime long li nan 
pozisyon siperyè preparasyon pou ijans nan sektè piblik ak sektè prive a ap pote anpil avantaj 
pou Nouyòkè yo. Mwen bat bravo pou Gouvènè Cuomo poutèt li fè yon trè bon nominasyon 
konsa, epitou sou non kòlèg mwen yo ki nan Komite a, mwen di byenveni pou Mesye Hauer 
kòm nouvo Chèf Sekirite Teritwa.” 

Senatè Liz Krueger, Manm Enpòtan Komite Finans Sena a, di konsa, “Ant sektè prive a pou 
Biwo Jesyon Ijans Vil New York ak Depatman federal Sèvis Sante ak Sèvis Sosyal, sekirite 
piblik se domèn kote Jerome Hauer travay pandan tout lavi li. Ane eksperyans li yo nan jesyon 
ijans pral byen sèvi Nouyòkè yo. Gouvènè Cuomo fè yon chwa ki bon anpil.” 

